
GOUVÈNÈ CUOMO ANONSE KREYASYON PWOGRAM PRÈ "BRIDGE TO SUCESS/PON POU RIVE NAN 

SIKSÈ" POU FANM AK MINORITE ANTREPRENÈ 

 

Empire State Development Pral Bay Plis Prè Akoutèm pou Antrepriz ki se Pwopriyete Minorite ak Fanm 

kap Fè Biznis ak Eta New York 

 

Gouvènè Andrew M. Cuomo te anonse jodi a kreyasyon pwogram prè “Bridge to Success” ki pral envesti 

omwen $15 milyon pou bay plis prè pon akoutèm pou Antrepriz ki se Pwopriyete Minorite ak Fanm 

(MWBE). Pwogram lan pral bay MWBE kalifye yo resous akoutèm yo bezwen pou patisipe nan jiska $1 

milya nan posiblite kontra ak Eta New York.  

 

“Pwogram prè ‘Bridge to Success’ nou an konstwi sou angajman ak efò Eta a pou l fè pwomosyon ak 

ogmante patisipasyon MWBE nan posiblite kontra ak leta a,” te deklare Gouvènè Cuomo. “Eta a idantifye 

plis pase $1milya nan kontra ak leta, epi lè yo bay prè akoutèm sa yo pou ti MWBE defavorize, sa pral bay  

kapital yo bezwen an pou jwenn yon kontra pou fè biznis ak ajans ak otorite New York. Lè nou ede MWBE 

nou yo reyisi, nou ka kreye nouvo dyòb nan kominote nou yo epi devlope tout Eta New York.” 

 

Nan kad pwogram “Bridge to Success” lan, Empire State Development (ESD) pral bay jiska $2,25 milyon 

nan rezèv ki la pou pèt sou prè pou sipòte prè akoutèm $15 milyon pretè lajan kap patisipe yo bay la. 

Prè yo pa pral nòmalman depase $200.000 ak kondisyon sou de lane epi va sipòte $100 milyon nan 

kontra piblik.  

 

Yon fwa li fin enplemante, pwogram lan va bay MWBE kalifye yo fon woulman akoutèm yo bezwen an pou 

anpwaye pèsonèl, achte materyèl, oubyen achte ekipman, pou bay yo yon meyè chans pou jwenn ak 

egzekite jiska $1milya ki disponib jounen jodi a nan opòtinite kontra piblik. Klike isit la pou aprann plis.  

 

Efò sa yo konplete Pwogram New York State Surety Bond Assistance lan, ki te lanse sou administrasyon 

Gouvènè Cuomo a. Pwogram sa bay fòmasyon ak sipò finansye pou ede MWBE ak lòt ti biznis jwenn 

garanti kosyònman ki nesesè pou bide ak egzekite kontra konstriksyon ak Eta a. Ti antrepriz te jwenn plis 

pase $40 milyon nan garanti kosyònman jiska jounen jodi a atravè Pwogram New York State Surety Bond 

Assistance lan. 



 

Haitian Creole 

ELIMINASYON YON OBSTAK POU RIVE NAN SIKSÈ 

 

Fon woulman akoutèm se souvantfwa yon gwo obstak pou anpil ti antrepriz kap chèche travay ak Eta a. 

Anpil bank pa finn vle bay antrepriz sa yo kredi lè n konsidere nati akoutèm kapital yo bezwen an ak 

dimansyon ak esperyans anpil nan konpayi sa yo, malgre yon bon lide oubyen bilan. Menm si konpayi sa 

yo itilize asistans finansye ak teknik lan pou jwenn garanti kosyònman atravè Pwogram Surety Bond 

Assistance lan, anpil poko ka jwenn prè pou konble sa ki ka yon sik peman long. 

 

Grasa patenarya ak pretè ki gen gwo kapasite nan tout eta a, pwogram prè “Bridge to Success” lan retire 

obstak sa pou fè konpetisyon grasa prè fon woulman akoutèm li bay ti antreprenè. ESD ap founi fon 

rezèv ki la pou pèt sou prè bay pretè kap patisipe pou ankouraje yo pran plis risk prè sa yo epi stimile plis 

prè nan zòn sa.  

 

ESD fenk siyen yon patenarya ak Carver Bank pou bay $4,8 milyon nan prè akoutèm pou antreprenè 

MWBE kap egzekite pwojè sèlman pou MTA. ESD ap envite lòt pretè lajan nan tout eta a pou yo founi 

prè sa yo bay antrepriz MWBE sètifye kap travay ak nenpòt ajans oubyen otorite eta a ak objektif pou yo 

jwenn $15 milyon pou tout pwogram la. 

 

Pwogram prè “Bridge to Success” laN ak Pwogram Surety Bond Assistance lan se sèlman kèk nan 

inisyativ Eta a lanse pou elimine obstak ki genyen nan devlopman ak siksè biznis, jan antrepriz ak pati 

konsènen yo wè sa. Lòt inisyativ ki genyen se yon sistèm rapò sou entènèt, yon pwosesis sètifikasyon 

senplifye ak plis aktivite konsyantizasyon. 

 

Efò sa yo pou angaje antreprenè ak bay opòtinite nan yon fason fasil ak egzak ede ogmante pousantaj 

itilizasyon kontra pou MWBE nan Eta New York ki depase objektif 20 pousan Gouvènè a te taBbi nan 

premye Diskou sou Eta Eta a, lè pousantaj itilizasyon piblik MWBE yo te rive nèf pousan. 

